
Annotatsiya: Ushbu maqolada chorvachiligi rivojlangan davlatlarda 

qoramollarning golshtin-fritz zotini yetishtirish bo‘yicha naslchilik ishlarini olib 

borilishi haqida ma’lumotlar keltirilgan. 

hujayralar, naslchilik kitobi. 

 

Bugungi kunda chorvachiligi rivojlangan mamlakatlarda qoramollarning 

golshtin-fritz zotini yetishtirish bo‘yicha naslchilik ishlari yaqin xaqaro hamkorlik 

yo‘li bilan  amalga oshirilmoqda. Chorvachilik bilan shug‘ullanuvchi fermerlar 

naslchilik uyushmalari va tashkilotlari tarkibida ish olib borib rivojlanmoqda. 

Naslchilik jamiyati (uyushmasi) yuridik shaxs sifatida, zotli hayvonlarni 

yetishtirishning barcha muxim masalalarini xal qiladi. Odatda zotli hayvonlarni 

yetishtiruvchi markazlari naslchilik jamiyatlari mulk huquqi asosida kiradi. Zotlar 

bo‘yicha chorvachilik tashkilotlari  (uyushmalar) bir-birlari bilan doimo 

raqobatlashadilar. Masalan zotli buqalarni genetik jihatdan baxolash har yili 3-4 marta 

amalaga oshiriladi. Zotli buqalarni solishtirish bo‘yicha ishlar Shvetsiya davlatining 

Uisla shaxrida joylashgan. Sut beruvchi sigirlarning butun jaxon genofondi markazi 

INTERBULL da maxsus tizim bo‘yicha taqosslanadi. Naslchilik jamiyatlari 

(uyushmalari) ning asosiy vazifalari quyidagilardan iborat: 

1. Hayvonlarning mahsuldorligi va nasldorligi haqida axborot yig‘ish va 

taxlil qilish. 

2. Seleksiya bo‘yicha ishlarni muvofiqlashtirish va zotdor buqalarni 

aniqlash. 

3. Zotdor hayvonlarni naslchilik kitobiga yozish va ularni kelib chiqishi 

bo‘yicha sertifikatlarini berish. 

Har yili ushbu yuqorida qayd etilgan butun jaxon genofondi markaziga 

zotdorligini tekshirish uchun Shimoliy Amerikadan 2000 bosh Yevropadan esa 3000 

bosh yosh  zotli buqalar bo‘yicha kerakli ma’lumotlar taqdim etiladi. Seleksiya ishi 

eng zamonaviy biotexnologik va kompyuter texnologiyalari yordamida amalga 

oshiriladi. Bugungi kunda sigirlarning eng yaxshi oilalarini izlab topish hamda yosh 

zotli buqalarni aniqlash genom tadqiqotlariga asoslanadi. Bunday zamonaviy 

tadqiqotlar seleksiyaning samaradorlik darajasini oshiradi va zotli hayvonlar 

to‘g‘risida taqdim etilayotgan axborotlarni ishonchliligini kafolatlaydi. 

Golshtin –fritz zotli sigirlar xam qora-ola, xam qizil-ola rangda bo‘lishi mumkin. 

Bundan tashqari, mazkur ikkita rang o‘rtasida qizg‘ish-qora deb ataladiga oraliq rang 

ham mavjud. Bunday turli rangdagi sigirlarning mahsuldorlik bo‘yicha qiymati ( sut 

miqdori, sut tarkibida yog‘ va oqsil miqdori) genetik jixatidan bir xil bo‘ladi. 

   Butun dunyo seleksiyasida hayvonlar zotlari va ularning nasldorlik qiymati yoki 

indekslari quyidagi belgilar bo‘yicha baholanadi va xisoblab chiqiladi: 

1. Xo‘jalik uchun foydalilik belgilari bo’yicha – sut miqdori , sut tarkibidagi 

oqsil va yog’ foizi , oqsil va yog‘ning miqdori. 

2. Funksional belgilar (eksteryer) bo’yicha – hayvon o‘lchamlari (bo‘yi, 

ko‘kragining chuqurligi, eni) hayvonning baquvvatligi, yelin parametrlari ( chuqurligi, 

so‘rg‘ichlarning joylashishi , uzunligi) oyoqlarning parametrlari ( oyoqlar burchagi, 

tuyoq tovoni balandligi) va boshqalar. 

3. Menejment belgilari bo‘yicha – somatik hujayralar soni , oson tug‘dirish, 

mahsuldorlik bo‘yicha hayvondan foydalanishning davomiyligi. 

Ko‘pgina mualliflarning ma’lumotlariga ko‘ra, sigir gavda tuzilishining irsiy 

omillar bilan belgilanish ko‘rsatgichi 25 foizga teng va bu belgini yaxshilash uchun 

hayvonlarning mahsuldorlik ko’rsatkichlarini seleksiya yordamida yaxshilash bilan 

teng darajada taraqqiyotga erishish mumkinligini ko‘rsatadi. 

     Sigirlarni baholashda ularning rivojlanishiga, gavdasining tuzilishiga va 

tishiga e’tibor berish kerak. O‘sish va rivojlanishining hayvonlarni baxolashda alohida 

belgi yoki ko‘rsatkich emas, u faqat gavda tuzilishidagi belgining bir qismi 

hisoblanadi. Aksariyat fermerlar uchun rivojlanish ko‘rsatkich sifatida bo‘yini 

o‘lchashdan boshqa narsa emas, ya’ni fermerlar uchun sigirning bo‘yi qancha baland 

bo‘lsa, shuncha yaxshi. Fermerlar ko‘rgazmaga eng yaxshi sigirlarni olib keladilar, 

ammo sut ishlab chiqaruvchilar sovrinlar oluvchi sigirlarni tanlab olmaydilar, ularga 

ko‘p daromad keltiruvchi sigirlar kerak. Shuning uchun ham kelajakda zotli sigirlarni 

yetishtiruvchilar sut ishlab chiqaruvchi fermerlarni e’tiborga olgan xolda ish olib 

boradilar. 

